
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
25 մայիսի 2011 թվականի №265Ա
քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2011 ԹՎԱԿԱՆԻ ԱՊՐԻԼԻ 6-ի N153Ա ՈՐՈՇՈՒՄԸ ՀԱՍՏԱՏԵԼՈՒ ՄԱՍԻՆ
Հաշվի առնելով, որ`
ա) «Ապագա Թեքնոլոջիս» փակ բաժնետիրական ընկերությունը (այսուհետ` Ընկերություն) 2011 թվականի մայիսի 3-ի N112 գրությամբ միջնորդել է Հայաստանի Հանրապետության հանրային ծառայությունները կարգավորող հանձնաժողովին (այսուհետ` Հանձնաժողով)` վերանայելու վերջինիս 2011 թվականի ապրիլի 6-ի «Ապագա Թեքնոլոջիս» փակ բաժնետիրական ընկերության նկատմամբ տույժ կիրա-ռելու մասին» N153Ա որոշումը (այսուհետ` Որոշում), 

բ) Ընկերության 2011 թվականի մայիսի 3-ի N112 գրությամբ որպես Որոշման վերանայման փաստական հիմք է ներկայացվել այն հանգամանքը, որ Հանձնաժողովը կարող է կիրառել պատժամիջոցներ միայն «Էլեկտրոնային հաղորդակցության մասին» Հայաստանի Հանրապետության օրենքի (այսուհետ` Օրենք) 61-րդ հոդվածի պահանջ-ները խախտելու դեպքում: Այնինչ, Օրենքի 61-րդ հոդվածով նախատեսված է Հանձնաժողովի` այդ հոդվածում սահմանված դեպքերում պատժամիջոցներ կիրառելու հայեցողական լիազորությունը, և մասնավոր դեպքեր թվարկող նշված հոդվածը չի կարող մեկնաբանվել որպես Հանձնաժողովի կողմից պատժամիջոցներ կիրառելու սպառիչ հիմք, 
գ) Օրենքի 5-րդ հոդվածի 1-ին մասի 2-րդ կետի ժբ) ենթակետում և 63-րդ հոդվածի 2-րդ մասում ամրագրված է, որ Հանձնաժողովն իրավասու է և պարտավոր է`Օրենքի ցանկացած դրույթի խախտման համար լիցենզավորված անձանց նկատմամբ կիրառել պատժամիջոց, և 
հիմք ընդունելով «Էլեկտրոնային հաղորդակցության մասին» Հայաստանի Հանրա-պետության օրենքի 6-րդ հոդվածի 1-ին մասը, 2-րդ մասի 1-ին կետը, 57-րդ հոդվածի 2-րդ մասի 2-րդ կետը` Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Հաստատել Հայաստանի Հանրապետության հանրային ծառայությունները կարգավորող հանձնաժողովի 2011 թվականի ապրիլի 6-ի «Ապագա Թեքնոլոջիս» փակ բաժնետիրական ընկերության նկատմամբ տույժ կիրառելու մասին» N153Ա որոշումը:
2. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ

ք. Երևան
 25 մայիսի 2011թ.

